

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 670-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

	1. Բարձր տեխնոլոգիաների և ադյունաբերության նախարարություն
	22.07.2022

	
	N 01/11.2/5833-2022

	Նախագծի 1-ին կետի 3-րդ և 4-րդ ենթակետերով առաջարկվող փոփոխություններով ամրագրվող կանոնները ենթադրում են առցանց եղանակով ներկայացված դիմումի հիման վրա կենսաթոշակը վճարող բանկի ընտրություն, բանկերի միջև փոփոխություն, ինչպես նաև փոստային կապի ազգային օպերատորից բանկ տեղափոխություն, սակայն բանկից տեղափոխություն դեպի փոստային կապի ազգային օպերատոր հնարավոր չէ, որը ստեղծում է անհավասար պայմաններ բանկերի և «Հայփոստ» ՓԲԸ-ի միջև:
Հաշվի առնելով վերը նշվածը, առաջարկվում է դիտարկել, որ կենսաթոշակառուն առցանց եղանակով դիմելու ժամանակ պետք է հավասար հնարավորություն ունենա ընտրելու թե՛ բանկը և թե՛ փոստային կապի ազգային օպերատորին՝ որպես կենսաթոշակ վճարող կազմակերպություն, ապահովելով հավասար մրցակցային պայմաններ, ինչն էլ դրական կանդրադառնա ծառայության մատուցման որակի վրա:
Ելնելով վերոգրյալից, առաջարկվում է Նախագծի 1-ին կետի 3-րդ ենթակետը, ինչպես նաև 4-րդ ենթակետի «կամ որպես վճարող կազմակերպություն ընտրված է ազգային օպերատորը» բառերը հանել:
	Չի ընդունվել։
ՀՀ կառավարության 2011 թվականի մայիսի 5-ի թիվ 670-Ն որոշման N 1 հավելվածի 4-րդ կետի համաձայն՝ կենսաթոշակը ազգային օպերատորի կողմից ստանալու համար ազգային օպերատորի հետ կնքվում է Էլեկտրոնային փողի հաշվառման հաշվի բացման և համալրման պայմանագիր, որն ըստ հավելվածի 6.2-րդ կետի՝ կենսաթոշակառուն պետք է կցի համապատասխան դիմումին։ 
Հաշվի առնելով այն հանգամանքը, որ առցանց եղանակով ներկայացված դիմումներին որևէ փաստաթուղթ չի կցվում, ահրաժեշտ է բացառել առցանց դիմումով վճարող կազմակերպությունը փոխելու և ազգային օպերատորին ընտրելու հնարավորությունը։

	2. Ֆինանսների նախարարություն
	04.08.2022 

	
	N 01/8-3/13780-2022

	Նախագծերի վերաբերյալ դիտողություններ և առաջարկություններ չկան։
	 Ընդունվել է ի գիտություն։

	3. Կենտրոնական բանկ
	09.08.2022

	
	N 15.1-07/0291-22

	Նախագծերի վերաբերյալ դիտողություններ և առաջարկություններ չկան։
	 Ընդունվել է ի գիտություն։

	4. Արդարադատության նախարարություն
	16.08.2022

	
	01/27.1/35758-2022

	Նախագծի 1-ին կետի 4-րդ ենթակետում «Սույն» բառից առաջ անհրաժեշտ է լրացնել «6.8.» թիվը:

	[bookmark: _GoBack]Ընդունվել է։
Նախագծում կատարվել է համապատասխան փոփոխությունը:


	5. Վարչապետի աշխատակազմի սոցիալական հարցերի վարչություն
	13.09.2022
01/11.4/31023-2022

	Նախագծով հստակեցվում է, որ առցանց դիմումի հիման վրա ազգային օպերատորին ընտրել հնարավոր չէ՝ հաշվի առնելով արդեն իսկ առկա կարգավորումներն այն մասին, որ համաձայն Կառավարության 05.05.2011թ. N 670-Ն որոշմամբ (այսուհետ՝ որոշում) հաստատված հավելվածի 4-րդ կետի՝ կենսաթոշակն անկանխիկ եղանակով՝ ազգային օպերատորի միջոցով ստանալու համար կենսաթոշակառուն (անչափահասի կամ խնամակալության տակ գտնվող կենսաթոշակառուի դեպքում նրա օրինական ներկայացուցիչը) ազգային օպերատորի հետ կնքում է Էլեկտրոնային փողի հաշվառման հաշվի բացման և համալրման պայմանագիր: Կենսաթոշակառուի պահանջով նրան տրամադրվում է Էլեկտրոնային փողի հաշվառման հաշվի բացման և համալրման պայմանագիր կնքելը հավաստող տեղեկանք՝ կենսաթոշակ նշանակող ստորաբաժանմանը ներկայացնելու համար: 
Հաշվի առնելով վերոգրյալը՝ անհրաժեշտ է ամբողջությամբ վերանայել որոշումը, քանի որ շատ կետերում դեռևս շարունակում է պահպանվել այն, որ առցանց եղանակով աշխատող կենսաթոշակառուն կարող է առցանց եղանակով ընտրել նաև ազգային օպերատորին (օրինակ որոշման հավելվածի 6.3-րդ, 6.5-րդ կետերը և այլն):
	Ընդունվել է ի գիտություն։
Կառավարության 05.05.2011թ. N 670-Ն որոշմամբ  հաստատված N 1 հավելվածի 6.3-րդ և 6.5-րդ կետերը վերաբերում են առցանց դիմումի հիման վրա ինքնաշխատ եղանակով կենսաթոշակն ստանալու եղանակը կամ բանկը կամ ազգային օպերատորը կամ կազմակերպությունը փոփոխելուն (ոչ ընտրելուն)։
Այսինքն, աշխատող կենսաթոշակառուն, ով կենսաթշոակը ստանում է բանկի կամ ազգային օպերատորի միջոցով, վճարող կազմակերպությունը կարող է փոխել (ընտրել այլ վճարող կազմակերպություն) առցանց դիմումի հիման վրա։
Աշխատող կենսաթոշակառուի  առցանց դիմումի հիման վրա ընտրված վճարող կազմակերպությանը վերաբերում են նույն հավելվածի 6.6-րդ և 6.8-րդ կետերը, որտեղ հստակ ամրագրվում է, որ այս դեպքում ազգային օպերատորին ընտրել հնարավոր չէ։

	6. Վարչապետի աշխատակազմի ֆինանսատնտեսագիտական վարչություն
	13.09.2022
01/11.4/31023-2022

	Որոշման նախագծի 1-ին կետի 3-րդ ենթակետով N 670-Ն որոշման N 1 հավելվածի 6.6-րդ կետը լրացվում է «Առցանց եղանակով ներկայացված դիմումի հիման վրա ազգային օպերատորին ընտրել հնարավոր չէ։» նոր նախադասությամբ:
Սակայն, նշված հավելվածի 6.3 կետում առկա է կարգավորում, ըստ որի ազգային օպերատորը փոխելու դիմումը կարող է ներկայացնել նաև առցանց եղանակով, իսկ 6.5 կետում  առկա է կարգավորում, ըստ որի առցանց դիմումի հիման վրա ինքնաշխատ եղանակով փոփոխվում է ազգային օպերատորը: 
Այսինքն, ստացվում է, որ   6.6-րդ կետով կատարվող լրացումը հակասություն ունի 6.3 և 6.5 կետերի հետ: 
Առաջարկում ենք  որոշման նախագիծը  լրամշակել վերը նշված դիտողությունը հաշվի առնելով:
	Ընդունվել է ի գիտություն։
Տես՝ Վարչապետի աշխատակազմի սոցիալական հարցերի վարչության առաջարկի վերաբերյալ պարզաբանումը։



